
Periko Solabarriarenirudia
jaso du Eneko Barberenak

Ezker abertzaleko kideari egindako elkarrizketekin
osatu du 'Periko gazteekin hizketan' liburua

MIRARI ALTUBE | ARRASATE

Ernaiko kideek eskatu zioten
2013an Perikoren gaineko liburu
bat idazteko Barberenari, eta
hark, Solabarria hurbiletik ez
ezagutu arren, onartu egin zuen
erronka. "Halaxe hasi ginen
lanean talde bat, ikertzen, ira-
kurtzen eta hura ezagutzen zute-
nekin egoten. Eta zortzi edo hamar
elkarrizketa luze egin genizkion
berari", dio Barberenak. Elka-
rrizketa luze horietan kontu asko
jaso zituzten, beste batzuen artean
bizipenak eta iritzi politikoa, bai
iraganekoa, bai egungo kontuen
gainekoa. Eta horrek eman du
Periko gazteekin hizketan.

Asko ikasteko

"Periko aipatzerakoan haren
figura politikoaren eta konpro-
miso nekaezinaren gainean egi-
ten da berba sarritan. Baina nik
uste dut humanismo handiko
pertsona izan zela, beti pobreei
eta langileei laguntzeko gertu",
dio Barberenak. Horretan eredu
izanik, harengandik asko dagoe-
la ikasteko gaur egun ere uste
du: "Aurreiritzirik gabe lagundu
behar dugula erakusten digu.
Errefuxiatuen gaia mahai gai-
nean dagoenean askotan aurrei-
ritziekin jokatzeko tentazioa
izaten da, eta seguru nago inon-
go zalantza barik lagunduko
zukeela hark".

Perikp o
izketan o "

e

Eneko Barberena, liburua esku artean duela. | wmirariactuse

Hala, biografia baino gehiago
da liburua. "Berarekin izandako
elkarrizketen emaitza da. Atal
biografikoena Inaki Eganaren
sarrera da". Eta Barberenak pena
handia du liburua bukatzear zela,
aurtengo ekainean, hil izana ezker
abertzaleko militante esangura-
tsua: "Askotan galdetzen zigun
bere esanek balioren bat ote zuten,
ez zuelako pertsonalismoetan
jausi gura. Baietz esaten genion,
bere istorioak eta bizipenak inte-
resgarriak zirela egungo gazteen-
dako ere".

>

Aurkezpena, domekan
Barberenaren laugarren liburua
da, fikziozkoa ez den lehenengoa:
"Aurrekoak genero ezberdineta-
ko fikzioak izan dira eta hau
saiakeratik gertu egon daitekeen
lehenengoa da. Idazteko harra
barruan daukat eta hor jarrai
dezan gurako nuke", dio.
Domekan, hilaren 29an, Arra-
saten aurkeztuko du liburua.
Irati tabernan izango da, 18:30ean,
txokolateak lagunduta. Abendua-
ren 4an, ostera, Durangoko AAzo-
kan egongo da, Ahotsenean.

Kultura artean korapilatutako
istorioak Itziar Labordaren eleberrian

'La herida de los diferentes' argitaratu berri du irakasle bergararrak

M.A. | BERGARA

Lehenengo eleberria argitaratu
du Bilbon bizi den Itziar Labor-
da bergararrak. Kulturen eta
arrazen arteko ezberdintasunean
oinarritutako istorioa jaso du
La herida de los diferentes elebe-
rrian.

Baztandik Ipar Amerikara
Irakaslea izan da urte askoan
Laborda, nahiz eta azken hirurak
erretiratuta egon: "Kanpotik eto-
rritakoei eman nizkien eskolak
orduan. Eta horrek zein ezberdi-
nak garen gogoeta eragin zidan.
Hortik istorioa sortu zen, poliki
-poliki aurrera egin zuen, eta
gero liburua etorri da", dio. Guz-
tira, bi urtetako lana izan da.
Istorioak Baztanen, Nafarroan,
du hasiera, agoteen lurraldean
eta handik Frantziara joko du
kataroengana, baita Ipar Ameri-

Itziar Laborda idazlea. | ..

kara ere, gero. Hala, bost kultu-
ra talde ezberdinen arteko gora-
beherak izango dira: "Baztanen
hasiko da istorioa bi familiarekin
eta Ameriketara joan beharko
dute horiek gero", dio.

XVIII. mendean hasi eta gaur
egunera arteko kontuak jaso ditu,
gainera: "Dokumentazio lan han-
dia eskatu dit horrek, eta hara eta
hona ibili beharra; Frantziara,
esaterako". Gaztelera hautatu du
lehenengo eleberria idazteko ber-
gararrak: "Ama hizkuntza dut
euskara, baina ikasketak gaztele-
raz egin nituen eta Bilbon, gaine-
ra, ez da Bergaran beste egiten.
Hortaz, ez dut erraztasunik eus-
karaz idazteko. Hala ere, euskal
berba asko sartu ditut", argitu du.

Eguaztenean Bergaran
Bilboko Beta argitaletxearekin
kaleratu du liburua eta Elkar
arduratuko da banaketarekin.
Hala, datorren eguaztenean, aben-
duaren 2an, Bergarako Elkar
liburu-dendan izango da sinatzen
18:00etatik 19:30era. Durangon
ere egongo da liburua.

Aukeran konpainiako dantzariak taula gainean. | xau

Aukeran-ek errepertorioa
fusionatuko du Aramaion

IDOIA DAVILA | ARAMAIO

Euskararen Egunaren ospaki-
zunaren baitan, Aukeran kon-
painiak Fusioak emanaldia
eskainiko du Aramaion. Bihar,
zapatua, izango da dantza ikus-
kizuna, kultur etxean, 20:30ean.

Tradizionala eta oraingoa
Aukeran dantza konpainia Edu
Muruamendiarazek sortu zuen
1997an eta geroztik hainbat
ikuskizun ekoiztu ditu taldeak.
Ekoizpen horietan, dantza tra-
dizionalaren eta garaikidearen
arteko uztarketa egiten dute,
askotan musika eta dantza tra-
dizionalaren erritmo bizia apur-
tuz, pausoak mantsotuz.

Publikoak eta kritikak harre-
ra ona egin diote konpainiari
bira egin izan duen lekuetan.
Espainiako hainbat hiritan,
Frantzian, Filipinetan, Argen-
tinan eta Uruguain eskaini izan
ditu konpainiak ikuskizunak,
besteak beste.

Koreografien nahasketa
Fusioak ikuskizunak konpai-
niak orain arte egin dituen
koreografia politenak hartzen
ditu eta beste hiru gehitzen
dizkio errepertorioari. Emanal-
di minimalista da eta "dantza-
ri eman nahi izan zaio prota-
gonismo guztia", Muruamen-
diarazek dioenez.

Aramaion Euskararen Egu-
naren harira ospakizun bat
antolatu da eta horren baitan
eskainiko da dantza emanaldia;
izan ere, Aukeran konpainiak
euskal dantza izaten du koreo-
grafia guztietan, "emanaldi guz-
tiek dute lotura euskal kultu-
rarekin".

Sarreren salmenta

Dantza emanaldirako sarrerak
bihar bertan erosi ahal izango
dira Aramaioko kultur etxean.
Umeen sarreraren prezioa 2
eurokoa izango da eta helduena,
aldiz, 5ekoa.

Mursegok zabalduko ditu
abenduko Kooltur Ostegunak

M.A. | ARRASATE

Mursego, Maite Arroitajauregi,
eibartarra hirugarrenez izango
da Kooltur Ostegunetan: "Gutxik
errepikatu dute, baina Murse-
go pozik dakargu. Gustuko dute
entzuleek, berezia delako eta
nahaste bitxiak ekartzen ditue-
lako beti; ikusleak harrituta
geratzen dira harekin", jakina-
razi du Iker Barandiaran anto-
latzaileak. Horrek zabalduko
du abenduko egitaraua, datorren
eguenean, hilaren 3an, 22:00etan.

Han taldea eta 'Vinyland' filma
Abendua motza izango da gaz-
tetxeko ostegun musikariei
dagokienez, baina indartsua.
Hilaren 10ean, Han talde elo-
rriarrak girotuko du gaztetxea.
Eskarmentu handiko musika-
riek, beste batzuen artean Ama
Say eta Non Demontre taldee-
tako kideek, osatu duten taldea
da eta atera berri duten Han
diskoa aurkeztera datoz. "Bon-

berenea estudioetan grabatu
dute eta kontzertu gutxi batzuk
dabiltza eskaintzen; gurean
izango da bat", argitu du Baran-
diaranek.

Eta abendua bukatzeko, hila-
ren 17an, Vinyland filma eman-
go dute, Amaia antzokian. Mar-
cos Garcia eta Mikel Insausti
donostiarrek zuzendutako filma
Donostiako Zinemaldian aur-
keztu zuten, eta, hain zuzen,
filmean parte hartu duen Last
Fair Deal taldea ere etorriko
da zuzeneko akustikoa eskain-
tzera. Zuzendariak ere bertan
izango dira.

Pozik orain artekoarekin
Antolatzaileak oso pozik daude
Kooltur Ostegunek irailetik
hona izan duten ibilbidearekin:
"Tkusle kopuru polita izan da
eguen guztietan eta oso pozik
gaude, baita etorritako taldeen
kalitatearekin ere", jakinarazi
du Barandiaranek.



